Memperkukuhkan Keluarga melalui Firman dan Ekaristi
Mesej Hari Minggu Alkitab 2019
Pengenalan
Apabila keluarga berkumpul, ada dua perkara yang mereka sering lakukan iaitu: makan dan bercerita (bercakap). Ini terutamanya berlaku apabila ahli keluarga yang sekian lama tinggal berjauhan disatukan kembali pada majlis-majlis perayaan atau majlis-majlis khusus. Dan tentunya menjadi perkara biasa bagi sebuah keluarga di Asia. “Makan” sangat berakar dalam budaya kita kerana ia memenuhi salah satu keperluan kita yang paling asas dan merupakan penjagaan yang paling asas yang disediakan ibu bapa/orang tua untuk anak-anak mereka. Sementara itu, “bercerita (bercakap)” merupakan cara utama yang kita gunakan untuk mengkomunikasikan kasih, idea, pengalaman, pengetahuan, tradisi, dan banyak lagi. Dan kita tidak hanya makan dan bercerita (bercakap); kita makan dengan sungguh-sungguh dan bercerita (bercakap) dengan riang kerana pada masa-masa ini kita berasa sangat hidup dan terhubung.
Ekaristi (Makan) dan Alkitab (Bercerita/bercakap)
Tidak hairanlah bahawa kedua rahmat yang paling berharga yang diberikan oleh Tuhan kepada manusia sesungguhnya ini: Ekaristi (makan) dan Alkitab (bercerita). Lagipun, Yesus dan orang-orang Yahudi lainnya adalah orang Asia. Ekaristi, khususnya, mempunyai asal usulnya dalam makan Paska, yang merupakan acara “makan” dalam keluarga Yahudi yang paling penting pada setiap tahun. Oleh itu Ekaristi memanggil keluarga berkumpul dan ini mengingatkan kita tentang pepatah bahawa “Keluarga yang berdoa/makan bersama, tinggal bersama”. Perkara yang berorientasikan keluarga ini memang sangat kuat dalam Ekaristi.
Di sisi lain, Alkitab sering digambarkan sebagai surat cinta dari Bapa syurgawi kepada anak-anak-Nya yang terkasih. Di dalamnya, Bapa memperlihatkan kasih sayang dan kesabarannya yang besar, dan tidak putus-putus sepanjang sejarah manusia. Dia juga tidak henti-henti menasihati anak-anak-Nya dengan harapan mereka dapat mewarisi kebahagiaan abadi dengan memdengarkan nasihat-Nya, tetapi anak-anak sering kali gagal memberi perhatian kepada-Nya – tidak beza dengan pengalaman banyak ibu bapa pada hari ini.
Alkitab: Buku Keluarga
Salah satu cara Alkitab menunjukkan tumpuan khusus kepada keluarga manusia adalah dua perkataan yang sering kali digunakan dalam Perjanjian Lama: “Yahweh”
 dan “anak”
. Hubungan Allah Bapa dan anak adalah apa yang Tuhan fikirkan ketika Dia membantu anak-anak-Nya dengan banyak nasihat praktikal dan kebijaksanaan untuk setiap anggota keluarga, secara individu juga secara kolektif
, pada masa yang sama mengajar mereka bagaimana membangun hubungan yang lebih baik dengan orang lain
. Ia menghiburkan pada masa-masa kesukaran dan kesakitan, menguatkan dan mendorong dalam keadaan lemah dan menegur bila dalam kesilapan.
Namun Alkitab tidak hanya memberikan kebijaksanaan dan kerohanian yang besar; lebih mendasar, dalam Alkitab itu sendiri “... penuh dengan keluarga, kelahiran, kisah cinta dan krisis keluarga.”
 Ia jelas nyata kepada keluarga kerana di dalamnya ditemukan perjalanan, harapan dan kekecewaan mereka, cinta dan pengkhianatan, kegembiraan dan keputusasaan, kemenangan dan kegagalan. Dalam sepanjang perjalanan dan perjuangan rohani ini, kejayaan kebaikan ke atas kejahatan dan kebenaran ke atas kepalsuan adalah renungan yang menghibur bagi keluarga hari ini yang diselubungi oleh kerumitan dan cabaran-cabaran dunia moden.
Bagi mereka yang merasakan bahawa Alkitab hanya mengandungi kata-kata kosong, Alkitab sendiri memberi jaminan kepada kita bahawa “Firman Tuhan hidup dan kuat ...” (Ibr 4:12). Apabila sesebuah keluarga (juga, mana-mana kumpulan) membaca Alkitab secara berdoa, firman itu menjadi hidup bagi mereka. Apa yang menyentuh mereka bukan hanya kata-kata belaka, tetapi kehadiran Roh Tuhan di tengah-tengah mereka. Lebih-lebih lagi, Yesus sendiri berjanji bahawa “Di mana dua atau tiga orang berkumpul dalam nama-Ku, di situ aku ada di tengah-tengah mereka” (Mat 18:20). Oleh itu, apabila keluarga berdoa bersama Alkitab, Tritunggal
 – Bapa, Putera dan Roh Kudus – hadir bersama mereka dan menggerakkan mereka dengan kehadiran-Nya (lihat Yoh 14:23).
Ekaristi: Firman yang Bertindak
Lebih penting lagi, Yesus tidak hanya mengajar orang lain apa yang perlu dilakukan; Dia menghidupi apa yang Dia katakan. Dia memberikan nyawa-Nya untuk umat-Nya, orang-orang yang dikasihi-Nya dan setiap orang. Ini adalah contoh kasih sayang yang amat diperlukan oleh begitu banyak keluarga yang rosak pada hari ini: seorang ketua keluarga yang memegang janji-janjinya dan mengorbankan dirinya untuk keluarganya (lihat Ef 5: 25-33). Tindakan Yesus untuk memberi diri ini diingati dan sesungguhnya dihadirkan semula setiap kali Ekaristi dirayakan, ketika kita menuruti perintah-Nya “perbuatlah ini menjadi peringatan akan Aku.”  (Luk 22:19, 1 Kor 11: 24-26).” Ini mengingatkan semua orang apa yang diperlukan untuk hidup bersama dalam kasih dan keharmonian sementara pada masa yang sama ia menguatkan semua yang hadir dengan rahmat dan kuasanya.
Oleh itu, jika Alkitab merupakan satu-satunya catatan tentang janji keselamatan dari Bapa, maka Ekaristi adalah pemenuhan dan tindakan daripada janji itu serta bukti yang kekal. Dalam pengertian ini, dapat dikatakan bahawa Alkitab dan Ekaristi melengkapi satu sama lain sama seperti Perkataan dan Tindakan berjalan bersama – tanpa Tindakan, Firman akan kelihatan kosong dan tanpa Firman, Tindakan tidak mudah difahami.
Dalam konteks Misa Kudus, Alkitab (dalam Liturgi Sabda) dan Ekaristi adalah sangat berkait rapat
. Mungkin juga bermanfaat untuk merenungkan dua Kehadiran Sebenar Kristus yang lain dalam Misa, selain Alkitab dan Ekaristi, iaitu, Pemimpin dan Umat Tuhan berkumpul untuk perayaan itu
. Sejauh mana hubungan Alkitab dan Ekaristi, umat Kristian merupakan penerima utama, iaitu, kita menerima rahmat, bantuan dan manfaat oleh pertemuan kita dengan, atau penyertaan kita dalamnya. Namun, “Adalah lebih berbahagia untuk memberi dari pada menerima.” (Kisah 20:35); Oleh itu, untuk seseorang itu terus berkembang dan terus menerima rahmat-rahmat ini, seseorang itu perlu memberi kesaksian
 dan memberikan kembali apa yang telah diterima olehnya.
Kesimpulan
Seperti yang telah kita makan dan telah dikenyangkan dari dua buah meja yakni Firman dan Ekaristi Tuhan maka tibalah giliran kita pula untuk melakukan perkara yang sama. Pelajaran yang telah dipelajari dan rahmat yang diterima mesti diterapkan dan dikembalikan kepada orang-orang di sekeliling kita: komuniti Gereja (diwakili oleh Pemimpin) dan keluarga, sahabat, rakan sekerja, sesama warganegara (diwakili oleh Umat Tuhan) tidak mengira sama ada mereka beriman atau tidak. Oleh itu, setiap Misa merupakan peluang untuk bertumbuh dan menerima anugerah tetapi juga galakan untuk mengongsikan ini kepada orang-orang di sekeliling kita, yang pertama adalah, sudah tentu, keluarga kita. Seperti apa yang diingatkan kepada kita oleh  pengutusan selepas Misa: “Pergilah dalam damai, memuliakan Tuhan dengan hidupmu” atau “Pergi dan beritakanlah Khabar Baik Tuhan”.
Soalan Renungan 

1. Firman Tuhan mempunyai kuasa. Perkataan kita juga mempunyai kuasa untuk menyembuhkan atau menyakiti, terutama yang paling dekat dengan kita. Adakah anda sedar akan hal ini? Berapa kerap kita menggunakan kata-kata kita dengan baik?
2. Penyedia rezeki dalam  keluarga adalah orang yang menjalankan kuasa, tetapi dia juga dipanggil untuk melakukan pengorbanan, bahkan sampai mengorbankan hidupnya sendiri (seperti Kristus dalam Ekaristi) bagi menyara hidup keluarga. Adakah kita yakin bahawa dengan kuasa yang lebih besar membawa tanggungjawab dan pelayanan yang lebih besar?
� Nama Tuhan dalam Bahasa Ibrani seperti yang dinyatakan kepada Musa dalam Kel 3:14-15 sering kali diterjemahkan sebagai TUHAN


� “ben” dalam Bahasa Ibrani lihat Amoris Laetitia, 14.


� “bagi kamu (suami): kasihilah isterimu seperti dirimu sendiri dan isteri hendaklah menghormati suaminya” (Ef 5:33); “Dan kamu, bapa-bapa, janganlah bangkitkan amarah di dalam hati anak-anakmu …”(Ef 6:4); “Hormatilah ayahmu dan ibumu, … supaya lanjut umurmu dan baik keadaanmu…” (Im 5:16);  Jangan seorang pun menganggap engkau rendah kerana engkau muda. Jadilah teladan bagi orang-orang percaya…” (1 Tim 4:12); Isteri yang baik dalam Amsal 31; Maz 12; Kid 2:16; 6:3 dll.


� "Ya Bapa, ampunilah mereka, sebab mereka tidak tahu apa yang mereka perbuat." (Lk 3:24); “’… berdamai dahulu dengan saudaramu, lalu kembali untuk mempersembahkan persembahanmu” (Mat 5:24); … “keluarkanlah dahulu balok dari matamu…” (Mat 7:5), dll.


� Amoris Laetitia, 8


� Yang merupakan juga sebuah  keluarga; lihat Amoris Laetitia, no. 11


� Jika melalui “Ekaristi” kita merujuk kepada “Liturgi Ekaristi” sahaja dan bukan seluruh Misa.


� Keempat-empat Kehadiran Sebenar seperti yang disebut dalam Sacrosantum Concillium, no. 7 dan Panduan Umum Misa Romawi, no. 27


� Lih. Yoh 1:7-; 12-17; 15-17; dll

